
Kajungiqsaut kiinaujaksaq angirutiniittut ammalu 
maligiaqaqtut 

Kiinaujaqtaaqtitauguvit pinajugutigijarnik Kajungiqsaut kiinaujaksanik, ammalu angirlugu kiinaujaksaq, 
tukisijutit ammalu angiqtutit ataani titiraqsimajunik angirutiniittunik ammalu maligiaqaqtunik 
aturiaqaqtarnik: 

Atausiunngittunik Kiinaujaksanik Pijunnaqtutit 

Pinajuktut pititaujunnaqtut atausirmik kiinaujaksanik ukunangat Sutaarutit, Iniqarvik, uvvaluunniit 
Tuugaara, ammalu pijjutigillugu ajjigiinngimmata isulivviksangitta ullungit taassumunga Sutaarutit, 
tamarmik pititaujunnaqtuttauq atausikkannirmik sutaarutit kiinaujaksamik iluagut piliritittijjutigijatta 
tikiutivaktuq (taimanganiugajuktuq Sitipiri tikilhlugu Maatsi) unulaaq marruugutik kiinaujaksat atuni 
piliritittijjutaujumut tikiutitillugit. Pinajukkuvit marruungnik Sutaarutit kiinaujaksanganit, ajjigiinnginnajaqtut 
isulivvingit ulluit ammalu ajjigiinngillutik akiliqsuutiksat.    

Pititauguvit Kajungiqsaut kiinaujaksanganik kingunittinni ammalu suli pijariiqsisimanngillutit ammalu 
unikkaaliuqsimanngillutit piliriarijarnik pinajugunnaqtutit suli nutaamik kiinaujaksamik maanna saqitaujunut 
taimalu isulivingata ullua tikiutijariiqpat pijariilaunngillugu sivulliq piliriarilauqtait. Taimannaugaluaqtillugu, 
angiqtauguvit kiinaujaksamut tamatumani, naliatuinnaq nutaaq kiinaujaksaq tigumiaqtauniaqtuq kisiani 
tamarmik kingulliqpaaqsiutit unikkaat pijariiqpata sivullirmik piliritittijjutigilauqtarnut pijaukpata kisiani. 

Angiqtaujut Kiinaujaksanik
Kiinaujaksaqtaarasuktut ilisaqsigiaqaqtut ammalu angiriaqaqtut kiinaujaksaqtaanik akiliutinginnik iluani 3 
taqini tusaqtitausimalirlutik taakkua pinajugutingit angiqtaulauqtut, angiqtaunngikkutik kiinaujaksait 
isumagijaujut qujanaaqtaujut ammalu tuniuqautauniaqtut asinginnut pinajuktunut. 

Pijaunngitainnarnikut Taakkua Kiinaujaksait Angiqtausimajut 
Ukua Inuit Sanannguaqtulirijikkut Tunngavinga tamainnilimaaq tusaqtittiqattarniaqtut pititauguvit 
kiinaujaksanik ammalu uqaujjiniaqtuq ilingnut sivulliqpaamik qarisaujakkut titirarluta. Taimalu 
katiguunnanngikkuta qarisaujakkut titiqatigut, asingittigut ilingnik qinirniaqtugut ammalu 
tusaqtittinasukluta. Taimannaugaluaqtillugu, taikani kiinaujaksait angiqtausimaliqtillugit, kisianili 
tunisijunnailiuqasimatilluta kiinaujaksanik tusaumaqatigiinngiluaratta ammalu nanijunnannginnattigit, 
taimalu kiinaujaksait utiqtitauniaqtut pilaunnginavigit ammalu tunniqutaukkanniqlutik asingnut 
pinajuktunut. 

Pijjutaa ammalu Atuqtaujunnaqtut Kiinaujaksanit 

Kajungiqsaut kiinaujaksangit atuqtaujunnaqtut kisiani piliriangujuq tunijaujuq pinajugutittigut ammalu 
taassumangat taanna inutuuluni pinajuktuq/t atiqaqtunut pinajugutini. Pinajukkannirunnaqtutit kisiani, 
tunisisimalutit Kingulliqpaasiuti Unikkaaliruti Tatatirialik  qanuiliurutigilauqtarnik. Qanutuinnaq 
apirijumaguvit uvvaluunniit isumaaluutiqaruvit uqarvigitigut: 

https://forms.gle/iPorsAHitnNdwzrF7


Kyle Aleekuk 
Piliritittijjutinut ammalu Sanannguaqtulirinirmut Pinnguaqtulirinirmut Piliriqatigiingnut Kamaji 
647.498.7717 ext. 115 
kaleekuk@inuitartfoundation.org 

Pirajagut Sakglusimajut Pinajugutit 
Ukua inuit sanannguaqtulirijikkut tunngavinga atuqsinianngittut pirajagutinik sakglusimajunik pinajugutinik 
tunijaujut ataagut pirajagutaunasukhlutik sakglusimallutik ilangit, kisiani asingittauq tunijaujut 
sanannguaqsimajut nangminiq piqutiginngitatit, pinajuktut ataagut atirinngitami, qaujimallutik tunisijut 
tammaqsimajunik sulinngittunik pinajugutimingni, suurlu angiqsimaniraijut ikajuqtinik uvvaluunniit 
kiinaujaqtuutiksaniittunik, ammalu sulinngittut Inuuniraqllutik. Pinajugutit iluniqaqtut pirajagutinik 
sulinngittunik ajuliqtitauniaqtut uvvaluunniit kiinaujaksaqtaangat piiqtauniaqtuq tunijauvagiirniruni. 

Kiinaujaksait Taaksiijarutaujunnaqtut Kiinaujaksaqtaanut
Ukua Inuit Sanannguaqtulirijikkut Tunngavinga tunisisuuq tamainnik kiinaujaksak pinajuktunut T4A 
inkamtaaksinut tarrangit kiinaujaksanginnit, ukualu utiqtitaujunnaqtut inkamtaaksitigut. Angirlugu ammalu 
pijumalugu kiinaujaksait ammalu tunijaujunnarniaqtutit T4A-mik, tatatiriaqaqtait una matuirutiqarialik 
ikiaqivikkut tatatirutit,  Matuirutiqarialik Ikkiaqivikkut Tatatirutit, ukualu tunijausuuttauq ilingnut 
kiinaujaksarmik tunijaunirnik tusaqtittijjutini qarisaujakkut titiqani, tunilugit iqqanaijarunnauti naasautiit 
uvvaluunniit nangminiqutivit inkamataasinut naasautaa (nangminiqaruvit taaksiijaqattaqllutit 
nangminirillugu). Ilittikkannirlutit tamatuminga taaksilirinirmik tarrijarnugu una Taaksilirijimut Qaujimajjutit 
Sanaguaqtinut katimayuni Iliniaqtut!   

Unikkaaliurialiit

Kiinaujaksaqtaatitaujut pinajuktut aullartittiviuniaqtut Kingulliqpaasiuti Unikkaaliruti Tatatirialik  ammalu 
iqaititaulutit tikiutivallialiqpat isuliviksanga uqaqsimajuq pinajugutingni nainaaqsimajunik unikkaaliuqujilutik 
piliriarijarnik, qanuq atulauqpigit kiinaujaksait, ammalu niruaqsimajunnaqtatit atirnik atunngillutit 
tusaqtittilutit qanuq isumaqarmangaaqpit Inuit Sanannguaqtulirijikkut Tunngavinga 
piusivaallirunnaqtanginnik piliritittijjutaujumut. Piqataaguttauq, uqallaqatigijunnaqtatit Inuit 
Sanannguaqtulirijikkut Tunngavinga piliritittijjutaujunut sanajinga uqausirilugit asinguqtisimajatit 
piliriarijarnut, pijariirlugu kingulliqpaaqsiutit unikkaaq uqallaklutit, ammalu/uvvaluunniit kiusilutit. 
Isuliviksanga piliriarijavit uvattinnut qanuinngittuq, taimannaugaluaqtillugu, una kingulliqpaaqsiuti unikkaaq 
tunijaujarialik iluani 3 taqit pijariiqsimalirungni piliriarijait. Pititaukkannirunnaqtutit Kajungiqsaut 
kiinaujaksanik, kingulliqpaaqsiuti unikkaaq tamatuminga piliriarijarnik tunijaujarialik. 

Kyle Aleekuk 
Piliritittijjutinut ammalu Sanannguaqtulirinirmut Pinnguaqtulirinirmut Piliriqatigiingnut Kamaji 
647.498.7717 ext. 115 
kaleekuk@inuitartfoundation.org 

Ilisaqsivugut 
Ilisarijavut ikajulauqtut Inuit Sanannguaqtulirijikkut Tunngavinganik ammalu Kajungiqsaut kiinaujaksangit 
ajurnalaunngittut qujagijaujunnaqhlutik ammalu ikajurunnaqhlutik angijumik taakkua piliritittijjutaujut 
kajusijunlarniarmata. Uuktuutigillugit ukua: ilagijaujut ukua Inuit Sananguaqtulirijikkut Tungavunga 
ammalu Kajungiqsaut Kiinauyaksanitta Taqsaginik piqutitsinni, isumagillugit Inuit Sanannguaqtulirijikkut 
Tunngavinga saqijaaqtittiliravit matuiqsillutit, uvvaluunniit tunisillutit uqaluutiralaaqsiutittigut saqititarnik 
ivvit sanajarni. Asinginnik isumalirutiksaqaruvit ilisaqsinirmik ikajurlugit Inuit Sanannguaqtulirijikkut 

Tunngavinga ammalu Kajungiqsaut kiinaujaksanginnik, atii uqarvigitigut - tusarumattiaqtugut ilingnit 
isumagijarnik! 

Instagram: @inuitartfoundation 
Facebook: #InuitArtFoundation 

Aksuaaluk kuviasuktugut ikajurunnaratta pinajugutingnik ammalu tamainnut kajusittiaqunnauvutit 
piliriarijarnik! 


